
AGAINST

Դասընթացավարի (Coach)
Տեխնիկական առաջադրանք
Աջակցություն ՀՀ Տավուշի մարզում բնակվող Լեռնային Ղարաբաղից փախստականների և համայնքի խոցելի խմբերի սոցիալ-տնտեսական ներառմանը և զբաղվածության խթանմանը 
Ծրագիրը ֆինանսավորում է Ֆրանսիայի դեսպանությունը Հայաստանում
1. Կազմակերպության մասին
Իսպանիայի Action Against Hunger կազմակերպությունը, որը հանդիսանում է Action Against Hunger միջազգային ցանցի մաս՝ հասարակական, ապաքաղաքական, ոչ կրոնական և շահույթ չհետապնդող կազմակերպություն է։  Այն հիմնադրվել է Ֆրանսիայում 1979 թվականին։ Առաջատար միջազգային կազմակերպություններից է, որը մասնագիտացած է սովի և դրա առաջացման պատճառների դեմ պայքարում: Վերջինս իր գործունեությունը Հարավային կովկասում և մասնավորապես Հայաստանի Հանրապետությունում ծավալել է 1994 թվականից սկսած։ Ներկայումս իրականացվող ծրագրերի ոլորտներն են՝ մարդասիրական աջակցությունը, պարենային անվտանգությունը, ջրի և սանիտարահիգիենիկ պայմանների ապահովումը, գյուղատնտեսությունը, տնտեսական, համայնքային զարգացումը։
Հայաստանում Ֆրանսիայի դեսպանության կողմից ֆինանսավորվող «Աջակցություն ՀՀ Տավուշի մարզում բնակվող Լեռնային Ղարաբաղից փախստականների և համայնքի խոցելի խմբերի սոցիալ-տնտեսական ներառմանը և զբաղվածության խթանմանը» ծրագրի շրջանակներում Action Against Hunger կազմակերպությունը փնտրում է 2 դասընթացավար (coach)՝ իրականացնելու  խմբային և անհատական դասընթացներ ՀՀ Տավուշի մարզում բնակվող Լեռնային Ղարաբաղից փախստականների և համայնքի առավել խոցելի խմբերի համար, որի նպատակն է աջակցել նրանց սոցիալ-տնտեսական ներառմանը։ 
Դասընթացավարները (coach) կվերապատրաստվեն Action Against Hunger կազմակերպության սոցիալ-տնտեսական ներառման մեթոդաբանության թեմայով, որը կիրառվում է որպես զբաղվածության և ձեռներեցության խթանման համար կիրառվող մեթոդական ուղեցույց, այնուհետև կվարեն և կուղղորդեն երկու «SHUTTLE» խմբեր՝ կիրառելով նշված մեթոդաբանությունը։ 
Ծրագիրը նախատեսում է հիմնել երկու «SHUTTLE» խմբեր․ Դիլիջանում՝ որը կիրականացվի «Դիլիջանի երիտասարդների համագործակցություն կենտրոն» ՀԿ-ի և Իջևանում՝ «Իջևան Լոֆտ»-ի հետ համագործակցելով։ Ծրագրի նպատակն է աջակցել 50 գործազուրկ անձանց, ովքեր փնտրում են աշխատանք կամ ցանկանում են դառնալ ինքնազբաղ։ Թիրախային խմբերը լինելու են համայնքի երիտասարդները՝ 18-35 տարեկան, Տավուշի Մարզում բնակվող Լեռնային Ղարաբաղից փախստականները և հաշմանդամություն ունեցող անձինք։
“SHUTTLE”-ը  մոտիվացված, գործազուրկ մարդկանց խումբ է, ովքեր դասընթացավարի (caoch) ուղղորդմամբ կզարգացնեն իրենց հմտությունները, գիտելիքները, մասնագիտական կարողությունները և կապերը, որոնք թույլ կտան նրանց գտնել աշխատանք կամ զարգացնել իրենց սեփական փոքր բիզնեսը: Դասընթացների տևողությունը 5 ամիս է, որի ընթացքում “SHUTTLE”-ի մասնակիցներին կտրամադրվի ընդհանուր տարածք, հասակակիցների աջակցություն, կարեկցանք, համերաշխություն և մոտիվացիա, որը կմիավորի թիմը և թույլ կտա նրանց զարգացնել իրենց սոցիալական հմտությունները, բարձրացնել ինքնագնահատականը, աշխատունակությունն ու ձեռնարկատիրական հիմնարար կարողությունները: Ի հակադրություն ավանդական ուսուցման մեթոդների, “SHUTTLE”-ի  մասնակիցներն իրենք են որոշում զարգացման իրենց ուղղությունները, որոնց վրա պետք է կենտրոնացնեն իրենց ներուժն ու ուշադրությունը, այնուհետև թիմով աշխատեն այդ նպատակներին հասնելու համար:

Մեթոդաբանությունը խրախուսում է «կորպորատիվ կամավորություն» մոտեցում, որը թույլ է տալիս տարբեր կազմակերպությունների աշխատակիցներին կիսվել մասնակիցների հետ իրենց աշխատանքային փորձով և գիտելիքներով ու համագործակցության հնարավորություններ է ստեղծում ընկերությունների և աշխատանք փնտրողների միջև երկարաժամկետ հարաբերություններ խթանելու միջոցով: «SHUTTLE»-ի այն մասնակիցներին, ովքեր ցանկություն կունենան դառնալ ինքնազբաղ կամ ձեռնարկել փոքր բիզնես, ծրագիրը մրցակցային գործընթացի միջոցով 10 մասնակցի կտրամադրի գործիքներ՝ ինքնազբաղ դառնալու կամ փոքր բիզնես սկսելու համար:
2. Ընդհանուր նպատակը
Action Against Hunger կազմակերպությունը նախատեսում է աշխատանքի ընդունել 2 դասընթացավարի (coach)՝ ամբողջ դրույքով, ՀՀ Տավուշի մարզում, որոնցից մեկը աշխատելու է Իջևան քաղաքում, մյուսը՝ Դիլիջան։ 
Պայմանագրի տևողությունը՝ 7 ամիս, 2025թ․ փետրվարից մինչև 2025թ․ Օգոստոսը։ 
Ընտրված դասընթացավարները (coach) առաջին փուլով կանցնեն 5-օրյա վերապատրաստում՝ նշված մեթոդաբանության թեմայով, որից հետո կվարեն և կուղղորդեն խմբային և անհատական դասեր՝ աջակցելու և հզորացնելու “SHUTTLE”-ի մասնակիցների անձնային հմտությունները և կարողությունները ու խթանելու վերջիններիս աշխատունակությունը ։
3. Առաջադրանքներն ու պարտականություններԸ
· Մասնակցել Action Against Hunger կազմակերպության  կողմից իրականացվող “SHUTTLE” մեթոդաբանության ուսուցմանը:

· Աջակցել թիրախային մարզերում համապատասխան շահագրգիռ անձանց և պոտենցիալ մասնակիցների իրազեկման տեղեկատվական արշավին:
· Ծրագրի անձնակազմի հետ միասին պլանավորել և մշակել “SHUTTLE” ծրագրի իրականացման աշխատանքային պլանը։ 

· Իրականացնել խմբային և անհատական դասընթացներ՝  կիրառելով “SHUTTLE” մեթոդաբանությունը:
· Ստեղծել համագործակցություն և գործընկերություն կազմակերպությունների, ընկերությունների, ինչպես նաև այլ շահագրգիռ կողմերի հետ ՝ աջակցելու կորպորատիվ կամավորների ներգրավվմանը և ընկերությունների հետ միջնորդության ձևավորմանը:

· Աջակցել ծրագրի մասնակիցների համար բիզնեսի զարգացման վերաբերյալ դասընթացների իրականացմանը։

· Աջակցել փոքր բիզնես սկսելու և ինքնազբաղ դառնալու համար գործիքների ձեռքբերման մրցույթին դիմած մասնակիցների հավաքագրման, գնահատման և ընտրության գործընթացներին։
· Աջակցել տարբեր բնույթի միջոցառումների և ֆորումների իրականացմանը, որոնց նպատակն է ստեղծել համագործակցություն ծրագրի մասնակիցների և աշխատաշուկայի/գործատուների միջև։
· Պահպանել և պարբերաբար թարմացնել ծրագրի մասնակիցների տվյալների բազան և պարբերաբար տեղեկացնել նրանց առաջընթացի մասին։
· Մշակել ծրագրի ամսական և վերջնական հաշվետվությունները և ներկայացնել Аction Against Hunger կազմակերպության ծրագրի թիմին՝ սահմանված ժամկետներում։
· Աջակցել մեթոդաբանական գործիքների և նյութերի մշակմանը, ինչպես նաև ծրագրի թիմի հետ կիսվել ձեռք բերված փորձով և քաղած դասերով:
· Նպաստել նորարարական գաղափարների և ծրագրի հետագա զարգացման նոր հնարավորությունների ստեղծմանը:
· Սերտ համագործակցել ծրագրի կառավարման թիմի հետ և անհրաժեշտության դեպքում աջակցել այլ գործողություններում:
· Լինել հանձնառու գենդերային հավասարության խնդիրների  նկատմամբ:
4.  Ակնկալվող արդյունքները
1. Ծրագրի մասնակիցների հետ ունենալ անհատական հանդիպումներ/խորհրդատվություններ, անհրաժեշտության դեպքում ուղղորդել, ինչպես նաև իրականացնել խմբային դասընթացներ՝ աջակցելու վերջիններիս հմտությունների և կարողությունների զարգացմանը:
2. Ապահովել ծրագրով սահմանված ցուցանիշների և նպատակների իրականացումը։
3. Պահպանել և պարբերաբար թարմացնել մասնակիցների տվյալների բազան։

4. Ներկայացնել ամսական հաշվետվություններ, ինչպես նաև ծրագրի ավարտից հետո վերջնական հաշվետվություն։
5.  Անհրաժեշտ որակավորում եվ փորձ
· Բարձրագույն կրթություն սոցիալական աշխատանքի, սոցիոլոգիայի, հոգեբանության, աշխատանքային շուկայի/աշխատանքային փոխհարաբերությունների, տնտեսագիտության, բիզնեսի կառավարման կամ նմանատիպ այլ բնագավառներում։

· Դասընթացների իրականացման և դասընթացավարի (coach) փորձ՝ ցանկալի է խմբային դասընթացների իրականացման ոլորտում:
· Առնվազն 2 տարվա աշխատանքային փորձ՝ գործազուրկ և/կամ խոցելի անձանց սոցիալական ներառման ծրագրերում։
· Վերլուծելու և հաշվետվություններ գրելու հմտություններ։

· Ներկայացման և հաղորդակցման հմտություններ։

· Համակարգչային հմտություններ։

· Կազմակերպչական և պլանավորման հմտություններ։

· Ճկունություն և հարմարվողականություն։

· Լինել մոտիվացված և նպատակաուղղված։

· Հայոց լեզվի գրավոր և բանավոր խոսքի գերազանց իմացություն
· Անգլերեն և ռուսերեն լեզուների իմացությունը կդիտարկվի որպես առավելություն։

6.  Պայմաններ
Աշխատանքների սկիզբ՝ 1-ը Փետրվարի, 2025թ․
Տևողություն՝ 7 ամիս, ամբողջական դրույքաչափ։ Ծրագիրը պահանջում է  (շաբաթական 4 օր) ժամանակի 80%-ն ուղղակիորեն աշխատել ծրագրի մասնակիցների հետ և 20%-ն իրականացնել  պլանավորման և համակարգման աշխատանքներ (շաբաթական 1 օր):
Իրականացման վայր՝ ՀՀ Տավուշի մարզ, ք․ Իջևան և ք․Դիլիջան 
Աշխատանքային պլան՝ աշխատանքային պլանը կմշակվի Action Against Hunger  կազմակերպության հետ համատեղ
Աշխատավարձ՝ բանակցային, հիմք ընդունելով թեկնածուի կողմից տրված առաջարկը և փորձը։
Վճարումներ՝ վճարումները կկատարվեն ամսական՝ ժամանակացույցը և ամսական հաշվետվությունները Action Against Hunger կազմակերպությանը ներկայացնելուց և հաստատվելուց հետո։

Հաշվետվություն՝ ամսական և վերջնական հաշվետվության հայերեն էլեկտրոնային տարբերակները կներկայացվեն Action Against Hunger կազմակերպությանը։
7.  Դիմելու կարգը
· Հետաքրքրված անձինք պետք է ուղարկեն իրենց ինքնակենսագրականը, ուղեկցող նամակը՝ նշելով  ք․Իջևան կամ ք․Դիլիջան, որտեղ նրանք ցանկանում են աշխատել:

Դիմորդը նամակում պետք է նշի նաև, որ պատրաստ է աշխատանքը սկսել սահմանված ժամկետում, ինչպես նաև պետք է ներկայացնի իր կողմից ակնկալվող ամսական աշխատավարձը ՀՀ դրամով՝ հարկերը ներառյալ։

·  Դիմումները պետք է ուղարկվեն Action Against Hunger կազմակերպության procurement@sc.acfspain.org էլեկտրոնային հասցեին՝ նշելով «Shuttle Coach Դիլիջանում» կամ «Shuttle Coach Իջևանում» անվանումը՝ ոչ ուշ, քան մինչև 2025 թվականի հունվարի 10-ը:

